
The Institute for Public Health of the FBiH, on the occasion of the publicly

announced information that the Government of the Republic of Srpska

accepted the information about the donation of 1,120 doses of Astra Zeneca

vaccines for the municipalities of Bosansko Grahovo, Glamoč, Bosanski

Petrovac, Drvar and Kupres, with the aim of providing accurate and

complete information, informed the public that has so far distributed 17,680

doses of vaccines against COVID-19 in Canton 10 in the area where most of

the mentioned municipalities are located.

Zavod za javno zdravstvo FBiH, povodom javno objavljene informacije da je Vlada

Republike Srpske prihvatila informaciju o donaciji 1.120 doza vakcina Astra

Zeneca za općine Bosansko Grahovo, Glamoč, Bosanski Petrovac, Drvar i Kupres,

s ciljem tačnog i potpunog informisanja, obavijestio je javnost da je dosad

distribuirao 17.680 doza vakcina protiv COVID-19 u Kanton 10 na području kojeg

se nalazi većina navedenih općina.

Saopćeno je da je prema posljednjim podacima, na stanju u Kantonalnom

zavodu za javno zdravstvo Kantona 10 6.146 doza vakcina Astra Zeneca i

Sinopharm, što je 34,76 posto ukupno dostavljenih doza.   Slična situacija s

vakcinama protiv COVID-19 je i u Unsko-sanskom kantonu u kojem se nalazi i

općina Bosanski Petrovac. U oba kantona se organizuje vakcinisanje prema

modelu „otvorenih vrata“, što je znak dovoljne količine vakcina, te nikome nije

uskraćeno vakcinisanje protiv COVID-19 zbog nedostatka vakcina.

U skladu s javno objavljenim planovima distribucije vakcina protiv COVID-19 za

Federaciju BiH, već pet sedmica uzastopno nadležni kantonalni zavod za javno

zdravstvo je izrazio da nema potrebe za redovnim dozama vakcina Astra Zeneca.

Iz ovoga je jasno da u Kantonu 10 i Unsko-sanskom kantonu ima dovoljno

vakcina protiv COVID-19. Sudu javnosti i struke prepuštamo utvrditi

neophodnost i motive navedene donacije, saopćeno je iz Zavoda za javno

zdravstvo FBiH.

